
SAMNANGER KOMMUNE
Rådmannskontoret

1

Notat

Til:
Kommunestyret

Frå:
Jan Erik Boge

Orientering om vedtak om lokal forskrift om smitteverntiltak i Samnanger kommune i perioden 
22.11. - 20.12.2021

Saknr/Journalnr Arkivkode Dato:
20/245/21/9431//JEB FA-X26 22.11.2021

I samordningsmøte 19.11.2021 kl. 08:30 om smittesituasjonen i Vestland, informerte Bergen 
kommune om at dei seinare på dagen ville vedta ei lokal forskrift om smitteverntiltak, og at forskrifta 
ville gjelda i perioden 22.11. – 20.12.2021. I møtet orienterte også representantar frå fleire av 
nabokommunane til Bergen om at dei truleg ville følgja Bergen og vedta ei likelydande forskrift. 
Dette gjaldt mellom anna Øygarden, Askøy, Bjørnafjorden og Vaksdal.  

Etter samordningsmøtet hadde rådmannen dialog med smittevernlegen/kommuneoverlegen og 
ordføraren, og alle tre var samde om at også Samnanger burde innføra likelydande forskrift som 
Bergen. Ordføraren og rådmannen var òg samde om at dei, i samråd med kommuneoverlegen, etter 
reglane i kommunen sitt delegeringsreglement har fullmakt til å vedta den aktuelle forskrifta. 
Forskrifta vart vedteken på ettermiddagen 19.11.2021. 

I forskrifta vart følgjande påbod innført: 
 Skjenkestader, restaurantar, kafear, kantiner og andre serveringsstader skal føra oversikt 

over gjester. 
 Plikt til bruk av munnbind på butikkar, kollektivtransport og i taxi. Kravet gjeld når det er fare 

for at det ikkje er mogleg å halda minst ein meters avstand, ut over kortvarige passeringar, til 
andre enn husstandsmedlemmer.

Som vedlegg til dette notatet følgjer kopi av forskrifta, samt kopi av saksutgreiinga og vedtaket. 

Det går fram av saksutgreiinga at kommunestyret vil kunne justera eller endra forskrifta. 

Vedlegg:
Saksutgreiing forskrift om smitteverntiltak i Samnanger kommune 
Forskrift om smitteverntiltak i Samnanger kommune Vestland 19.11.2021 


